
				ଏହି ପୃଷ୍ଠାଟି ସଂଶୋଧିତ ହୋଇନାହିଁ


ଧରିଣ ପ୍ରଳୟ ଭୀମ ରଣବେଶ, 

ଶତ୍ରୁଦଳେ କିମ୍ପା ନ କଲୁ ନିଃଶେଷ ? 

ଅବା କିମ୍ପା ତୋର ଭୀଷଣ କବଳ, 

ଗରାସିଲା ନାହିଁ ଏହୁ ରଙ୍ଗସ୍ଥଳ? 

ବାରବାଟୀ ଲଭି ତୋ ହୃଦେ ଆରାମ, 

ଭବୁଁ ଲୁଚିଥାନ୍ତା ବାରବାଟୀ ନାମ । 

ସେ କାଳେ ସ୍ତମ୍ଭିତ ହେଲା ତୋର ଗତି,

ତୁ କାହିଁ ଲଙ୍ଘିବୁ ସମୟ-ନିୟତି ? 

ମହାବଳୀ ଧନ୍ୟ ଧନ୍ୟ ତୁମ୍ଭେ କାଳ! 

କେ ଲଙ୍ଘିବ ତୁମ୍ଭ ତୀକ୍ଷ୍ଣ କରବାଳ? 

ଥିଲା ଯେବେ କିଛି ଉତ୍କଳର ଦୋଷ, 

ଦୋଷ ଅନୁମତେ କରିଅଛ ରୋଷ । 

ହୋଇଅଛି ଶାସ୍ତି କଷଣ ଅପାର,

ନ କର ଅଧିକ ଆଉ ଛାରଖାର । 

ଏଣିକି କରୁଣା ଅଟଇ ବିହିତ, 

ସାଧା ନବଯୁଗେ ଉତ୍କଳର ହିତ । 

ଉତ୍କଳ-ତନୟେ ଦିଅ ନବ ବଳ, 

ଉତ୍କଳ-ପାଦପେ ରସମୟ ଫଳ । 

ଉତ୍କଳ-ସରିତେ ପବିତ୍ର ଜୀବନ, 

ଉତ୍କଳ-କାନନେ ସ୍ୱର୍ଗୀୟ ସୁମନ । 

ଉତ୍କଳ-ଆକାଶେ ନବ ଯଶଃ ରବି, 

ଉତ୍କଳ-ପ୍ରକୃତି ଧରୁ ନବ ଛବି ।

